
 

 

 
 

Pou Piblikasyon Imedya: 11/02/2019  GOUVÈNÈ ANDREW M. CUOMO 
 
 

GOUVÈNÈ CUOMO MANDE PRAN PREKOSYON PANDAN GWO TANPÈT NÈJ YO 
PREVWA K AP FRAPE NEW YORK LA  

  
Yo Prevwa Plizyè Zòn nan Rejyon Nò Eta a pral Resevwa Jiska 24 Pous Nèj ak 

Vèglas  
  

Nèj, Vèglas, ak Van Fò pral Kreye Kondisyon Danjre pou Moun Kondi Pandan 
Trajè Madi Swa ak Mèkredi Maten yo  

  
Yo pral aktive Sant Operasyon Ijans Eta a nan Nivo Siveyans Ranfòse a  

  
  
Jodi a, Gouvènè Andrew M. Cuomo te mande Nouyòkè yo pou yo prepare yo pou anpil 
nèj, vèglas, ak van vyolan pandan yon sistèm tanpèt nèj konplèks pral frape New York 
kòmanse Madi maten bonè rive Mèkredi. Tanpèt la pral travèse eta a soti osid kote l ap 
pote nèj ki pral melanje—oswa chanje an—lapli vèglasant ak grezil pandan jounen an 
ap pwogrese. Yo prevwa sistèm lan pral pwodui ant kèk pous nèj ak grezil nan rejyon 
osid eta a yo rive jiska 24 pous presipitasyon nan rejyon North Country. Pandan tanpèt 
sa yo, Nouyòkè yo dwe atann yo tou ak kondisyon wout glise, ansanm ak nèj van 
soufle epi k ap akimile pandan trajè madi swa ak mèkredi maten an yo. Y ap ankouraje 
chofè yo pou pran anpil prekosyon pandan y ap vwayaje.  
  
“Pandan n ap prepare pou yon lòt tanpèt nèj ki pral travèse eta a, mwen ap ankouraje 
Nouyòkè yo pou yo prepare pou kondisyon wout yo k ap danjre pou yo kondi epi pou 
yo pa rete sou wout yo pou chas nèj ak lòt veyikil repons yo ka pase”, Gouvènè 
Cuomo te deklare. “Nou ap siveye tanpèt la aktivman epi nou prepare nou pou n 
deplwaye resous jan sa nesesè pou n asire yo netwaye wout New York la yo pou yo 
rete san danje jan sa posib. ”  
  
Nèj pral kòmanse tonbe nan madi maten nan Rejyon Lwès New York la ak Rejyon 
Finger Lakes la, epi l ap deplase ale vè lès pandan jounen an, epi yo prevwa to nèj k 
ap tonbe yo pral yon pous alè nan moman fò evènman an. Yo prevwa grezil pral 
devlope epi y ap afekte rejyon Southern Tier la, ansanm ak kèk kote nan Rejyon 
Mohawk Valley ak Rejyon Kapital la nan aprèmidi, epi yo prevwa l ap melanje ak lapli 
vèglasant nan lasware ak pandan lannwit lan. Sou koridò wout I-90 a vè lenò, nèj k ap 
tonbe a pral ogmante epi l ap rive jiska 24 pous nan zòn Tug Hill Plateau a nan North 
Country. Anplis de nèj ak vèglas, l ap pwobab pou van yo rive 56 kilomèt pa èdtan sou 
zòn kot yo epi 40 kilomèt pa èdtan pou lokalite alenteryè eta a yo, sa k ap lakoz chit nèj 
van soufle epi k ap akimile pafwa.  
  
Yo prevwa kantite total nèj k ap tonbe yo pral rive ant yon a kat pous nan Vil New York 
ak Long Island; ant kat a sèt pous nan Rejyon Mid-Hudson Valley, Rejyon Lwès New 



 

 

York la ak Rejyon Finger Lakes la; ant uit a 12 pous nan Rejyon Kapital la, Mohawk 
Valley, New York Santral ak Southern Tier; epi jiska 24 pous nan North Country. Anplis 
de nèj la, kèk zòn ka genyen jiska yon ka pous vèglas avan tanpèt la fin pase.  
  
Nouyòkè yo dwe prete anpil atansyon a rapò meteyo lokal yo pou yo ka gen dènye 
enfòmasyon yo. Sèvis Meteyo Nasyonal la (National Weather Service) deja pibliye 
plizyè Konsèy, Alèt ak Avètisman pou Tanpèt Nèj Ivè yo, epi yo ankouraje Nouyòkè yo 
pou yo kontinye rete enfòme pandan tout dire tanpèt la. Pou kapab jwenn yon lis 
konplè sou alèt, avètisman, konsèy ak dènye previzyon metewo yo, vizite sit entènèt 
Sèvis Metewo Nasyonal la.  
  
Preparasyon Ajans  
Divizyon Sekirite Teritwa ak Sèvis pou Ijans yo (Division of Homeland Security and 
Emergency Services)  
Divizyon Sekirite Teritwa ak Sèvis pou Ijans yo pral kowòdone ansanm ak ajans eta yo 
ak gouvènman lokal yo pou asire ke resous k ap soti nan dis rezèv rejyonal Eta a yo 
disponib pou deplwaman pandan dire evènman tanpèt la. Anplwaye Sant Operasyon 
Ijans Eta a yo ak pèsonèl rejyonal yo prè pou yo reponn a nenpòt pwoblèm jan sa 
nesesè.  
  
Depatman Transpò (Department of Transportation)  
Depatman Transpò Eta a prè pou yo reponn avèk 1,504 gwo kamyon chasnèj, gen 95 
chasnèj adisyonèl yo aktive derezèv, 20 nivelez, 326 gwo chajè, 185 kamyon chasnèj 
a izaj mwayen, 35 souflez nèj ak 32 traktè remòk. Depatman an plis pase 410,000 tòn 
sèl gen disponib pou netwaye wout yo. Ekipman sa a, ansanm avèk prèske 3,900 
operatè ak sipèvizè, deplwaye toupatou nan eta a lè sa nesesè anvan tanpèt ivènal yo 
pou ede kenbe wout yo sekirize. Depatman an te deplwaye tou 50 pano mesaj varyab 
pòtatif adisyonèl pou amelyore mesaj y ap fè pase sou tanpèt la pou enfòme piblik la 
nan koridò kle yo toupatou atravè eta a.  
  
Depatman an ap deplwaye tou lòt resous adisyonèl nan fason ki annapre a:  
  

• Rejyon Kapital la ap resevwa senk kamyon chasnèj, 10 operatè ak yon sipèvizè 
ki ap soti Long Island  

• Rejyon Mohawk Valley a ap resevwa senk kamyon chasnèj, 10 operatè ak yon 
sipèvizè ki ap soti Long Island  

• Rejyon North Country a ap resevwa uit kamyon chasnèj, 16 operatè ak twa 
sipèvizè k ap soti Southern Tier  

  
Yo ap raple otomobilis yo pou yo verifye 511NY anvan yo vwayaje oswa pou yo 
telechaje aplikasyon mobil la. Sèvis gratis la pèmèt itilizatè yo verifye kondisyon wout 
yo epi li gen yon sistèm alèt pou deplasman pandan ivè a ki gen rapò an tan reyèl pou 
vwayajè ak yon kat avèk kòd koulè ki endike ki wout nan eta a ki lib, mouye oswa 
kouvri avèk lanèj. Sistèm nan ofri otomobilis yo yon resous itil pou detèmine si se yon 
bon lide pou deplase.  
  
Resaman, Gouvènè a te anonse tou ke Depatman Transpò Eta a te lanse yon nouvo 
kanpay sansibilizasyon piblik pou pwomouvwa fason pou moun kondi avèk prekosyon 
nan kondisyon ivènal yo. Yon nouvo sitwèb, videyo ak kanpay sou rezo sosyo yo pral 

https://alerts.weather.gov/cap/ny.php?x=1#_blank
https://protect2.fireeye.com/url?k=d51c7680-893a42db-d51e8fb5-000babd905ee-12fcac5707d7259d&u=https://protect2.fireeye.com/url?k=1ac79b9d-46e1ac3e-1ac562a8-000babda0106-117af633bdace27c&u=https://protect2.fireeye.com/url?k=db907de2-87b645dc-db9284d7-000babda0031-0161ac6dfe794ea0&u=https://protect2.fireeye.com/url?k=2f3f4e54-731a4237-2f3db761-0cc47aa88e08-9ae4e1ba7097e5aa&u=https://protect2.fireeye.com/url?k=ed310235-b1173681-ed33fb00-000babd9fe9f-0c801fb09885c663&u=https://protect2.fireeye.com/url?k=071ba2ab-5b3f54ca-07195b9e-0cc47a6d17e0-2306c1d617fc90ab&u=https://protect2.fireeye.com/url?k=3823d266-6405e5c5-38212b53-000babda0106-04b5a14bcf4cc899&u=https://protect2.fireeye.com/url?k=27512869-7b771cdd-2753d15c-000babd9fe9f-7f5b6cd1bbceab92&u=http://www.511ny.org/
https://protect2.fireeye.com/url?k=b369e355-ef4fd70e-b36b1a60-000babd905ee-5d95b7f4f450b1f4&u=https://protect2.fireeye.com/url?k=3c6d9855-604baff6-3c6f6160-000babda0106-26eb9ff4a66e2704&u=https://protect2.fireeye.com/url?k=e5cb7199-b9ed49a7-e5c988ac-000babda0031-0fd01151ef017915&u=https://protect2.fireeye.com/url?k=1d22c344-4107cf27-1d203a71-0cc47aa88e08-154e2fdc1299872f&u=https://protect2.fireeye.com/url?k=a4911db6-f8b72902-a493e483-000babd9fe9f-81f7fbb4dd24612a&u=https://protect2.fireeye.com/url?k=84e0dd37-d8c42b56-84e22402-0cc47a6d17e0-252147c7d8bb6a4a&u=https://protect2.fireeye.com/url?k=1c206eab-40065908-1c22979e-000babda0106-a7cf03180afaef51&u=https://protect2.fireeye.com/url?k=104b96fd-4c6da249-10496fc8-000babd9fe9f-226696390848f8e8&u=https://511ny.org/travellinks/mobile
https://www.ny.gov/programs/safe-winter-driving


 

 

ankouraje otomobilis yo kondi avèk prekosyon nan kondisyon nèj ak glas yo, epi l ap 
vrèman ankouraje chofè yo pou yo bay chasnèj yo ase espas pou yo ka fonksyone yo 
an tout sekirite.  
  
Otorite Thruway (Thruway Authority)  
Otorite Thruway a gen plis pase 667 sipèvizè ak operatè ki prè pou deplwaye 244 gwo 
chas nèj, 126 chas nèj mwayen ak 11 charyo remòkè ak 56 chajè toupatou atravè eta 
a ak plis pase 118,000 tòn sèl pou wout yo ki disponib sou plas. Yo itilize Pano pou 
Mesaj Varyab (Variable Message Signs), Anons Radyo sou Otowout la (Highway 
Advisory Radio) ak rezo sosyal yo pou avèti otomobilis yo sou kondisyon move tan 
pandan yo sou otowout Thruway yo.  
  
Otorite Thruway ankouraje otomobilis yo telechaje aplikasyon mobil li yo, ki disponib 
pou download gratis sou aparèy iPhone ak Android. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans navigasyon 
pandan yo sou wout. Otomobilis yo ka enskri tou pou yo resevwa imèl TRANSalert yo 
ki bay dènye enfòmasyon sou kondisyon sikilasyon sou otowout Thruway a 
sou www.thruway.ny.gov/tas/index.shtml. Pou tout dènye enfòmasyon yo an tan reyèl, 
otomobilis yo ka suiv nou sou Twitter nan @ThruwayTraffic oswa lè yo vizite 
www.thruway.ny.gov pou yo wè yon kat anime k ap montre kondisyon sikilasyon an 
sou otowout Thruway, ansanm avèk lòt wout Eta New York yo.  
  
Li enpòtan pou chofè sou tout wout konnen chas-nèj woule nan vitès jiska 56 kilomèt 
pa èdtan — sa ki nan anpil ka pi ba pase limit vitès ki endike a — pou yo ka asire sèl 
yo simen an rete nan vwa otomobil yo epi pa dispèse andeyò wout la. Kote ki pi pa gen 
danje pou chofè yo se dèyè chas-nèj yo kote wout la klè ak sale.  
  
Depatman Sèvis Piblik (Department of Public Service)  
Depatman Sèvis Piblik an kontak ak chèf egzekitif sèvis piblik pou asire ke sèvis piblik 
yo pare pou move tan, epi li pral suiv ak atansyon efò k ap fèt pou prepare tanpèt pou 
asire ke sèvis piblik yo pare pou minimize enteripsyon e fè reparasyon rapid. Sèvis 
piblik elektrik ak gaz yo, ansanm ak founisè sèvis telekominikasyon yo, tankou Verizon, 
ap swiv devlòpman tanpèt la deprè epi yo prè pou rele pèsonèl adisyonèl pou minimize 
enteripsyon sèvis yo, si sa ta rive.  
  
Sèvis Piblik yo pare pou yo reponn 24 sou 24 lè gen pàn kouran epi yo egzije yo pou 
yo mete yon plan repons ijans sou pye, lè sa nesesè, ki gen ladan voye mesaj 
apwopriye pou yo alète kliyan sou previzyon tanperati glasyal yo ansanm ak kontakte 
kliyan ki sou ekipman reyanimasyon yo ak lòt kliyan ki nan eta frajil yo. Pèsonèl nan 
Depatman an pral kontiye sipèvize efò sèvis piblik yo pandan evènman tanpèt la.  
  
Konpayi gaz ak elektrisite ka bay kliyan enfòmasyon sou siklòn ak sekirite ouben kliyan 
ka rele Sant Dapèl Depatman an pou jwenn enfòmasyon. Ou ka rele Liy Asistans PSC 
a nan 1-800-342-3377.  
  
Lapolis Eta New York (New York State Police)  
Lapolis Eta a prè pou yo deplwaye Ajan Patwouy adisyonèl jan sa nesesè nan zòn ki 
afekte yo. Tout veyikil Lapolis Eta a ki espesyalize yo tankou veyikil kat-pa-kat, 
motonèj, ak veyikil itilitè yo (UTV) deja an pozisyon epi yo prè pou yo reponn 

http://www.thruway.ny.gov/tas/index.shtml
http://www.thruway.ny.gov/


 

 

imedyatman. Lapolis Eta a ap kowòdone aktivite yo tou ak ajans repons ijans eta a ak 
lokal yo.  
  
Depatman Konsèvasyon Anviwònmantal (Department of Environmental Conservation)  
Ofisye Lapolis Depatman Konsèvasyon Anviwònmantal yo, Gad Forè yo, anplwaye 
Jesyon Ijans yo, ak anplwaye rejyonal yo an eta dalèt epi yo ap siveye sitiyasyon ki ap 
devlope a epi yo aktivman ap fè patwouy nan zòn kote li pwobab pou tanpèt la afekte a 
yo. Tout resous ki disponib yo, ki gen ladan motonèj yo, ak veyikil sèvis piblik yo, prè 
pou yo ede nan nenpòt repons ijans.  
  
Vwayaje ansekirite  
  
Men kèk nan konsèy ki pi enpòtan yo pou woule ansekirite:  
  

• Lè tanpèt ivè yo rive, pa woule si li pa vrèman nesesè.  
• Pran prekosyon sou pon yo poutèt glas kapab fòme la pi vit pase sou wout yo.  
• Fèy mouye yo sou wout yo kapab lakòz atè a glise, sa ki fè li enpòtan pou 

kondui pi dousman lè w ap pwoche kote ki kouvri ak fèy yo.  
• Si ou dwe vwayaje, asire w ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou w sèvi, kenbe batri a chaje epi kenbe l avè w tout lè w ap vwayaje. 
Si w ta vin bloke, wap kapab rele pou mande èd, enfòme sekouris yo sou kote w 
ye.  
  

Prensipal kὸz lanmò ak blesi pandan tanpèt ivè se aksidan transpò. Anvan w chita 
dèyè volan, pa bliye retire glas ak lanèj ki sou machin ou an; bon vizyon se sekrè 
kondui byen. Planifye arè w yo epi kite plis distans ant machin yo. Pote plis atansyon 
epi sonje pil nèj yo ka maske timoun ki pi piti yo. Toujou koresponn vitès ou selon 
kondisyon wout la epi selon tan.  
  
Li enpòtan pou chofè machin yo sou tout wout konnen vitès chas-nèj yo se 56 kilomèt 
alè, sa ki nan anpil ka pi ba pase limit vitès ki make a, pou yo ka garanti sèl yo simen 
an rete nan vwa sikilasyon yo epi pa dispèse andeyò wout yo. Anpilfwa sou otowout 
ant eta yo, chas-nèj yo opere kòtakòt, kὸm se fason pi efikas epi ki ofri plis garanti pou 
netwaye plizyè vwa yon sèl kou.  
  
Chofè machin ak pyeton dwe sonje chofè chas-nèj yo ka wè devan yo sou yon distans 
limite, epi gwosè ak pwa chas-nèj yo ka fè l difisil pou manevre epi frennen touswit. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chas-nèj yo, ni swiv yo twò pre. Kote ki gen 
plis sekirite pou chofè machin yo woule se lwen dèyè chas-nèj yo, kote wout la klè epi 
gen sèl sou li.  
  

###  
  
  



 

 

 
W’ap jwenn lòt nouvèl ki disponib yo sou sit entènèt www.governor.ny.gov 

